
Munibhih Kritah Shivapanchaksharartha Stava

మునిభిః కృతః శివపఞ్చాక్షరార్థస్తవః 

(శివరహస్యాన్తర్గతే  ఈశ్వరాఖ్యే)
- శివగౌరీసంవాదే -

మునయ ఊచుః ।
ఓమిత్యేకాక్షరోఽసిప్రకృతివిరహితః  ఓమితీదం చ సర్వమ్ ।
త్వత్తో భిన్నం న చైతత్  శివ తవ మహిమాం వక్తి వేదః సదైవ  ॥ ౪౦॥
ఈశానస్త్వం సర్వవిద్యాధినాథః
ఉద్గీథస్త్వం   సర్వ భూతేశ్వరశ్చ ।
తథైవ  త్వం మాతృమేయాదిహీనః
శబ్దాదీనాం  మూలమీశస్త్వమేవ ॥ ౪౧॥
॥ నమః శివాయ ॥
నమస్తే రుద్ర త్వం శ్రుతిగతనమోఽన్తైకవచసాం 
భవానన్తో నాథో నతికరణనానావిధతనుః ।
న హి త్వత్తో భిన్నం జగదపి చ నానైవ  హి మృషా
నమః శేషోష్ణీషిన్  న హి శివ వివాదః శ్రుతిబలాత్  ॥ ౪౨॥
మహానాత్మా మాయావిరహిశరీరో మనుగతో
మహేశో మన్త్రార్థస్త్వమసి    మనుదాతా మనసిగః ।
మనస్వీ మధ్యస్థో మరణజననాద్యన్తరహితః
మధుర్మన్తా మాతా భవసి హర మన్వర్చితపదః ॥ ౪౩॥
శివః శిష్ఠో నిష్ఠో భవసి శిపివిష్టః  శివతరః
శినీవాల్యః ఖల్యః శశిధరశిఖాసూక్తమహిమా ।
శిఖీనేత్రో యన్త్రో భవసి శితికమ్ఠస్త్వమసి   దృక్
శతావర్తో హర్తా త్వమసి భవహర్తాసి జగతామ్ ॥ ౪౪॥
వాహీకృతోక్ష భగవన్ హర వామదేవ
వాతాశనాదిపరిభూషితదివ్యకాయ ।

1



మునిభిః కృతః శివపఞ్చాక్షరార్థస్తవః 

వాస్తవ్య వాస్తుప మహేశ్వర వామనేత్రా -

క్లృప్తార్ధకాయ   భగవన్ అవ వారణారే ॥ ౪౫॥
యతో జాతం విశ్వం యమయతి తథాన్తే చ యదృతే
న హి స్వస్థం  యస్మాన్న భవతి తథానన్యగతికమ్ ।
యమాత్మానం సర్వే న హి ఖలు విజానన్తి తమసః
పరం పారం యత్తత్ భవసి యతతామేవ నియతమ్ ॥ ౪౬॥
ఈశ్వరః ఉవాచ ।
పఞ్చాక్షరార్థస్తవమేతదేవం 
పఠన్త ఏవాధ్యవసన్తి మాం శివే ।
త ఏవ ధన్యా జగతీతలేఽస్మిన్
తేషాం హి ముక్తిః కరగా భవేత ॥ ౪౭॥
వేదక్షీరమహార్ణవోద్యతమహారుద్రోర్మినామావలీ  -
మధ్యభ్రాజితదివ్యహృద్యతమ  సత్పఞ్చాక్షరీవిద్యయా ।
రాజత్యేవ సుధాకరాంశుచయవద్విప్రోనరో  వా సురో
ఘోరోవాప్యసురోఽథవా గిరిసుతే ముక్తో భవేత్పాతకైః  ॥ ౪౮॥
॥ ఇతి శివరహస్యాన్తర్గతే  మునిభిః కృతః శివపఞ్చాక్షరార్థస్తవః   సమ్పూర్ణః  ॥
- ॥ శ్రీశివరహస్యమ్  । ఈశ్వరాఖ్యః దశమాంశః । అధ్యాయః ౩౭ శివగౌరీసంవాదే
పఞ్చాక్షరమహిమా । ౪౦-౪౮॥
- .. shrIshivarahasyam . IshvarAkhyaH dashamAMshaH . adhyAyaH 37 shivagaurIsaMvAde

pa nchAkSharamahimA . 40-48..

Notes:

Muni-sమునయః eulogise Śiva శివ with a composition in which five verses (numbered

42 to 46) begin with one akśara అక్షర sequentially from the ŚivaPañcākṣara Mantra

శివ పఞ్చాక్షర మన్త్ర i.e. Namaḥ Śivāya నమః శివాయ that resides in the middle of the

Rudrormināmāvalī రుద్రోర్మినామావలీ  that is in the midst of the Ocean of Milk of the

Veda-s (VedakṣīraMahārṇava వేదక్షీరమహార్ణవ ).

